
Broj: 01-38-II-45/20
Datum: 10.01.2020.godine
Na  osnovu  člana 94. Zakona o osnovnom odgoju i obrazovanju („Službene novine Kantona  Sarajevo“ broj 23/17 ,  33/17, 30/19), člana 8. Pravilnika o izboru, imenovanju i razrješenju direktora osnovnih škola Kantona Sarajevo („Službene novine Kantona Sarajevo“, broj: 2/18 , 32/18, 30/19) , Školski odbor JU „Deseta osnovna škola „ Ilidža  
na 29. (dvadesetidevetoj)  redovnoj sjednici održanoj dana 10.01.2020.godine,  jednoglasno  d o n o s i

O D L U K U

o  izboru  kandidata za  direktora JU“Deseta osnovna škola“Ilidža
I

Kandidat DACIĆ REFIK, VSS-VII stepen, profesor razredne nastave, odlukom  Školskog odbora izabire 
se za  direktora Javne ustanove „Deseta osnovna škola“ Ilidža, na mandatni period  od  četiri godine.

II

Predlaže se  Vladi Kantona  Sarajevo  da  izda saglasnost za imenovanje izabranog  kandidata.

III
Ova odluka stupa na snagu danom donošenja i dostavlja se sa kompletnom  dokumentacijom o proceduri izbora i imenovanja direktora škole, putem Ministarstva za  obrazovanje, nauku i mlade  Kantona Sarajevo, Vladi Kantona  Sarajevo na dalje  odlučivanje radi  pribavljanja saglasnosti.                                                      

O  b  r  a  z  l  o  ž  e nj e

Školski odbor JU „Deseta osnovna škola“ Ilidža  je na osnovu člana 3. i 4. Pravilnika o izboru, imenovanju i razrješenju direktora osnovnih  škola u Kantonu Sarajevo („Službene novine Kantona Sarajevo“, broj: 2/18 , 32/18, 30/19), donio odluku  o  raspisivanju javnog  konkursa  za izbor  i imenovanje  direktora  škole, koji  je  objavljen u dnevnom listu „Oslobođenje“  i na  službenoj stranici  Ministarstva za obrazovanje, nauku i mlade Kantona Sarajevo dana 22.11.2019. godine,  te  imenovao  Izbornu  komisiju radi provođenja  procedure izbora i imenovanja direktora škole.

Po zatvaranju  konkursa u predviđenom roku, Izborna  komisija je otvorila i pregledala  zaprimljene  prijave  kandidata, sačinila  zapisnik, utvrdila da  su se na  konkurs  prijavio  jedan kandidat koji ispunjava uslove  javnog  konkursa, sačinila  listu  kandidata, te Ministarstvu, Općini, predsjedniku Vijeća roditelja i povjereniku Sindikalne podružnice dostavila  prijavu  kandidata sa kompletnom  dokumentacijom u skladu sa Pravilnikom o izboru, imenovanju  i razrješenju direktora osnovnih  škola u Kantonu Sarajevo ( u daljem tekstu Pravilnik). 

Vijeće  roditelja  je provelo proceduru izbora direktora od strane roditelja u skladu sa članom 5. Pravilnika, te nakon izbornog sastanka na kome je  provedeno glasanje i od  strane izborne komisije izvršeno prebrojavanje i verificiranje glasova, Školskom odboru dostavilo Zapisnik o konačnim rezultatima glasanja Vijeća roditelja učenika škole za izbor direktora škole. Vijeće roditelja je sa 20 glasova ili 76,9% glasova izabralo kandidata Dacić Refika za direktora škole.
Sindikalna   podružnica  je  provela  proceduru izbora  direktora od strane radnika  u skladu sa čl. 6.  Pravilnika, te  nakon izbornog sastanka na kome je provedeno  glasanje i od strane izborne  komisije izvršeno prebrojavanje i verifikacija glasova, Školskom odboru  dostavila  Zapisnik o konačnim rezultatima glasanja radnika škole za izbor direktora. Radnici škole su sa 60 glasova ili 88,57% glasova izabralo kandidata Dacić Refika za direktora škole.
Općinski načelnik je aktom broj 07 SL/19-314 od 24.12.2019. godine  za izbor  i imenovanje  direktora  škole predložio kandidata Dacić Refika.
Ministarstvo za obrazovanje, nauku  i mlade Kantona  Sarajevo je aktom, broj: 11/03-34-43369/19 od 19.12.2019. godine,  dalo saglasnost da Dacić Refik bude izabran za direktora škole.
Na osnovu  navedenog,  Školski odbor  je na 29. sjednici, glasao po datim prijedlozima , te potvrdio verifikaciju aktom broj. 01-38-II-45-1/20 od 10.01.2020.godine,  te jednoglasno donio odluku o izboru predloženog kandidata za imenovanje direktora škole i na osnovu toga Vladi Kantona  Sarajevo dostavlja  prijedlog radi davanja  saglasnosti za  imenovanje  Dacić Refika za direktora  škole na mandatni period od  četiri godine.
Imajući u vidu navedeno donesena je odluka  kao u dispozitivu.
DOSTAVITI:
1. Vladi Kantona Sarajevo putem Ministarstva za  obrazovanje, nauku i mlade
2. Oglasna ploča  škole
 i web stranici Škole
3. a/a
    2x       
                                                                                                                                      Predsjednik  Školskog odbora

__________________________
                                                                                                                                                       Enes Dolić, dipl.ing. 
Ul. Osik 210., 71215 Blažuj, Sarajevo, Bosna i Hercegovina

Direktor tel: 033/564-545, tel/fax : 033/230-209
tel: 033/564-540 sekretar, 564-541 pedagog, 564-542 samostalni referent za plan i analizu, 564-543 portirnica
http://www.desetaosnovna.edu.ba  ; e -mail: desetaosnovna@gmail.com

